
Almmuheames movttiidahttinruđaid bargoeallima kultuvrra váste

Máŋga iešguđetlágan váikkuhangaskaoami sáhttet váldot atnui vai ásaha eanet fátmmasteaddji 
bargoeallima. Kulturdepartemeanta  lea juolludan 5 miljovnna ”Kultuvrii fátmmasteaddji 
bargoeallimis”. 
Ruđat sáhttet geavahuvvot geahččaleames kultuvrra praktihkalaš modeallaid fátmmasteaddji 
bargoeallimis. Ulbmiliin lea čohkket vásáhusaid das movt kultuvra sáhttá dagahit lassáneaddji 
čálggu ja buoret bargobirrasa mii fas dagaha lassáneaddji oassálastima ja unnit 
buohcanjávkama.

Geat sáhttet ohcat?
Bargosajit ja fitnodagat geat leat čađahan FB-ovttasbargošiehtadusa NAV 
Bargoeallinguovddáš sáhttá ohcat doarjaga. Ohcan berre leat ovttasbargama boađus gaskal 
bargoaddi ja bargiidovddasteddjiid, omd. Bargobiraslávdegotti (BBL) dahje eará  sullásaš 
ásahusa.

Masa sáhttá ohcat doarjaga ja man ollu?
Doarjaga sáhttá ohcat viiddis dáidda ja kulturdoallošlájaide mat sáhttet buoridit ja lasihit 
čálggu ja searvevuohta, buoridit bargobirrasa ja lassáneaddji oassálastima bargosajis. 
Deaivvadeami ámmátlaš dáidagiin ja kultuvrrain mas deattuha buori vásáhusa lea guovddážis 
doaibmabijus, ja eaktuda ovttasbarggu suorggi ámmátlaš oasseváldiiguin. Dás galgá 
láhččojuvvot buohkaide vejolašvuohta searvat. Doarjja juhkkojuvvo ohcamuša vuođul gaskal 
40.000 – 200.000 ruvnno. Doarjja galgá gokčat goluid unnimusat guovtti 
kulturdoaluide/doaimmaide 6 mánu áigodagas. Ohcamušas galgá oanehaččat čilget ulbmila ja 
doaimma, organiserema ja ruhtadeami. Bargosajit galget bidjat juogo ruđa dahje eará ládje 
veahkehit, man galgá ohcamušas čilget. Ohcamušaide mat gullet fysalaš 
doaimmaide/falástallanulbmiliidda ja čiŋahanbargguide ii leat dás vejolaš ohcan doarjaga. 

Ohcanáigemearit: 2010 suoidnemánu 1. beavvi ja čakčamánu 15. beaivvi

Raporterengáibádusat 
Raporta galgá sáddejuvvot mas doaimma ulbmilvásáhusat ja čađaheapmi čilgejuvvo. 
Stáhtadoarjaga ovddas gálgá buktit rehketdoalu mas iežasoassi maiddái ovdanboahtá. 
Raporterenáigemearri lea 2011 juovlamánu 15.beaivi. 
Doarjaga juogadeapmi ii leat eaŋkilmearrádus hálddašanlága mielde, ja danin ii leat 
váidinvejolašvuohta.

Ohcan ja raporta sáddejuvvo:
Kulturdepartemeanta, Pb 8030 Dep, 0030 Oslo

